
S C R I P T A

Numéro Scripta :  1335

Auteur(s) : Jean Campain [particulier]

Bénéficiaire(s) : Bayeux (chapitre cathédral)

Genre d'acte : charte

Authenticité : non suspect

Datation : 1272, 3 avril

Lieu d'émission : Meuvaines

Action juridique : vente

Langue du texte :  latin

Analyse
Jean Campain vend et délaisse, avec garantie, pour 65 sous tournois, au chapitre de Bayeux, une pièce de terre
qu’il tient de lui à Maromme, paroisse de Meuvaines.

Tableau de la tradition

Éditions principales

a.   Bourrienne  Valentin (Abbé), Antiquus cartularius ecclesiæ Baiocensis (Livre noir), Rouen-Paris, Lestringant-
Picard (Société de l’histoire de Normandie), 1902-1903, 2 vol., n° DLXII, t. 2, p. 318-319.

Dissertation critique
Avril 1271 est proposé par V. Bourrienne.

Texte établi d’après a

Sciant omnes præsentes et futuri quod ego Johannes Campain vendidi, et concessi, et penitus dimisi capitulo
ecclesiæ Baiocensis unam peciam terræ, quam ego tenebam de eodem, sitam in parrochia de Mevana, videlicet apud
Marromme in Perrella, inter terram Martini Gervasii, ex una parte, et terram Johannæ dictæ Mala Avis, ex altera :
tenendam et habendam dictam peciam terræ dicto capitulo, in puram et perpetuam elemosinam, sine reclamatione
aliqua mei et hæredum meorum in dicta pecia terræ amodo facienda, salvo jure et redditu quæ dictum capitulum
antea percipiebat in eadem ; cujus terræ fructus singulis annis convertentur in proprios usus communiæ Baiocensis.
Et ego et hæredes mei tenemur et debemus dictam peciam terræ dicto capitulo garantizare et defendere contra
omnes, et excambiare alibi, in nostra propria hæreditate, valore ad valorem, si necesse fuerit, competenter. Pro hiis
venditione, concessione, dimissione, garantizatione, defensione, et excambiatione, dictum capitulum dedit michi
sexaginta et quinque solidos Turonenses, de bonis dictæ communiæ, in pecunia numerata. Et, ut hoc sit firmum
et stabile in perpetuum, istud præsenti carta et meo sigillo confirmavi. Actum est hoc anno Domini millesimo
ducentesimo septuagesimo primo, mense aprili, coram dicta parrochia, videlicet die dominica proxima ante festum
beati Ambrosii.


